ԱՄՓՈՓԱԹԵՐԹ
<<ՆԱԽԱՔՆՆՈՒԹՅՈՒՆ, ՀԵՏԱՔՆՆՈՒԹՅՈՒՆ, ԱՅԴ ԹՎՈՒՄ՝ ՕՊԵՐԱՏԻՎ ՀԵՏԱԽՈՒԶԱԿԱՆ ԳՈՐԾՈՒՆԵՈՒԹՅՈՒՆ, ՀԱՐԿԱՅԻՆ ԵՎ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀՍԿՈՂԱԿԱՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ, ԻՆՉՊԵՍ ՆԱԵՎ ԴԱՏԱԽԱԶՈՒԹՅՈՒՆՈՒՄ ՀԱՆՐԱՅԻՆ ՊԱՇՏՈՆ ԶԲԱՂԵՑՆՈՂ ԱՆՁԱՆՑ ԵՎ ՀԱՆՐԱՅԻՆ ԾԱՌԱՅՈՂՆԵՐԻՆ ՏՐԱՆՍՊՈՐՏԱՅԻՆ ԾԱԽՍԵՐԻ ՓՈԽՀԱՏՈՒՑՄԱՆ ՏՐԱՄԱԴՐՄԱՆ ՊԻԼՈՏԱՅԻՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	N
	Առաջարկության հեղինակ
	Առաջարկության բովանդակությունը
	Վարչապետի աշխատակազմի դիրքորոշումը

	1
	Պետական եկամուտների կոմիտե 
	1. ՀՀ հարկային օրենսգրքի (այսուհետ` Օրենսգիրք) 143-րդ հոդվածի համաձայն՝ ֆիզիկական անձանց եկամտային հարկով հարկման բազա է համարվում հարկվող եկամուտը, որը որոշվում է որպես օրենսգրքի 141-րդ հոդվածով սահմանված համախառն եկամտի և օրենսգրքի 147-րդ հոդվածով սահմանված նվազեցվող եկամուտների դրական տարբերություն։ 
Օրենսգրքի 147-րդ հոդվածի 1-ին մասի 15-րդ կետի համաձայն՝ եկամտային հարկով հարկման բազան որոշելու նպատակով նվազեցվող եկամուտներ են համարվում, մասնավորապես, Հայաստանի Հանրապետության պետական և տեղական ինքնակառավարման մարմինների, օրենքով ստեղծված մշտապես գործող մարմինների որոշումների հիման վրա, ինչպես նաև օտարերկրյա պետություններից և միջազգային, միջպետական (միջկառավարական) կազմակերպություններից անհատույց ստացվող ակտիվները, աշխատանքները, ծառայությունները, սույն կետում նշված մարմինների ու կազմակերպությունների կողմից ֆիզիկական անձանց համար (օգտին) կատարվող վճարումները։ 
Վերոգրյալից ելնելով՝ ՀՀ կառավարության որոշման հիման վրա ՀՀ պետական մարմինների կողմից հանրային պաշտոն զբաղեցնող անձանց և հանրային ծառայողների համար կատարվող տրանսպորտային ծախսերի փոխհատուցման վճարումները կհամարվեն նվազեցվող եկամուտներ։

2. Միաժամանակ, առաջարկում ենք Նախագծով հաստատված հավելվածի 5-րդ (ծրագրի նկարագիրը) բաժնի «Ա» կետում «4 լիտր բենզինի արժեքին հավասար գումարի չափով» բառերը  փոխարինել «մինչև 4 լիտր բենզինի արժեքին հավասար գումարի չափով:
	1․ Ընդունվել է ի գիտություն։ Միաժամանակ հաշվի առնելով 27.12.2019թ․-ին ՖՏԿ-ի ժամանակ ՊԵԿ-ի կողմից հնչեցված առաջարկությունը, վարչապետի աշխատակազմը մշակում է համապատասխանն կառավարության որոշման նախագիծ, որը սահմանված կարգով շրջանառության մեջ դրվելուց հետո կներկայացվի կառավարության քննարկմանը։











2. Ընդունվել է։ Կատարվել է համապատասխան փոփոխություն։

	2.
	ՀՀ քննչական կոմիտե
	Նախագծի վերաբերյալ առաջարկներ չկան։
	


	3. 
	ՀՀ պաշտպանության նախարարություն 

	«Նախաքննություն, հետաքննություն, այդ թվում՝ օպերատիվ հետախուզական գործունեություն, ինչպես նաև հարկային և մաքսային մարմինների կողմից հսկողական գործունեություն իրականացնող, հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման պիլոտային ծրագիրը հաստատելու մասին» Կառավարության որոշման նախագծի ուսումնասիրության արդյունքներով առաջարկում եմ որոշման նախագծից հանել Պաշտպանության նախարարության մասով նախատեսվող կարգավորումը, ներկա փուլում որոշումը չտարածել ՊՆ ռազմական ոստիկանության կողմից իրականացվող համապատասխան գործունեության վրա, իսկ հետագայում տարածելու հարցը քննարկել որոշակի ժամանակային առումով որոշման արդյունավետությունը գնահատելու արդյունքներով:
	Ընդունվել է։ Ծրագիրը Պաշտպանության նախարարությունում կիրառելու հարցը կքննարկվի պիլոտային ծրագրի արդյունքների ամփոփումից հետո։



	4.
	ՀՀ Ոստիկանություն
	Նախագծի վերաբերյալ առաջարկություններ և առարկություններ չկան։
	

	5. 
	ՀՀ գլխավոր դատախազություն
	ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացվում են հետևյալ դիտողություններն ու առաջարկությունները.

1. Նախագծի վերտառությունից և դրա 1-ին կետի բովանդակությունից հստակ չի երևում, որ նշված որոշումը վերաբերելի է նաև դատախազի պաշտոն զբաղեցնող անձանց: Հետագա տարընթերցումներից խուսափելու նպատակով առաջարկում ենք Նախագծի վերտառության մեջ և դրա 1-ին կետում «Նախաքննություն, հետաքննություն» բառերից առաջ ավելացնել «Դատախազի պաշտոն զբաղեցնող,» բառերը:


2. Նախագծի հավելվածով հաստատվելիք ծրագրի 1-ին կետում նշված է, որ գլխավոր դատախազությունում հսկողական գործառույթների իրականացման համար փաստացի ներգրավված են 331-ը, մինչդեռ նշված թիվը վերաբերում է ընդհանուր դատախազության համակարգում հսկողական գործառույթներ իրականացնող անձանց:

3. Ծրագրի 5-րդ կետով առաջարկվում է ներդնել տրանսպորտային ծախսերի փոխհատուցման երեք զուգահեռ համակարգ.
ա․ տրանսպորտային ծախսերի փոխհատուցում մարմնի ղեկավարի կողմից որոշված անձանց շրջանակի համար յուրաքանչյուր օրվա համար 4 լիտր բենզինի արժեքին հավասար գումարի չափով․
բ․ «ա» կետով չնախատեսված անձանց կողմից համապատասխան գործառույթների իրականացման համար տաքսի ծառայության ձեռքբերում․
գ․ հատուկ նշանակության առաջադրանքների կատարման համար պետական մարմնին ամրացված ծառայողական/հերթապահ տրանսպորտային միջոցի օգտագործում։
Մինչդեռ ծրագրի ներդրման հիմնավորման մեջ նշված է, որ կառավարության որոշմամբ հաստատվելիք տրանսպորտային ծախսերի փոխհատուցման տրամադրման կարգով յուրաքանչյուր կմ-ի համար առաջարկվում է սահմանել փոխհատուցման բազային արժեք 90 դրամի չափով: Այսինքն, հիմնավորման մեջ նշված կարգը նախատեսված չէ ծրագրի 5-րդ կետով, ինչը թյուրըմբռնման տեղիք է տալիս: Գտնում ենք, որ փաստացի յուրաքանչյուր կմ-ի համար հաստատուն գումարի նախատեսումը առավել նպատակահարմար մոտեցում է, ինչը հնարավորություն կտա արդարացիորեն բաշխել պետական միջոցները և կանխել անհարկի վատնումը: Այսպես, Ծրագրի 5-րդ կետի «ա» ենթակետով նախատեսված կարգի ներդրման դեպքում անձանց որոշակի շրջանակի համար հաստատագրված գումարի նախատեսումը չի բխի նախատեսված բենզինը համամասնորեն բաշխելու  անհրաժեշտությունից, քանի որ հենց նույն շրջանակի մեջ հնարավոր է տարբեր անձինք տարբեր ճանապարհահատված անցնեն ծառայողական նպատակներով: Ըստ այդմ, առաջարկում ենք ծրագրի 5-րդ կետում ավելացնել «դ» ենթակետ՝ հետևյալ խմբագրությամբ.
«տրանսպորտային ծախսերի փոխհատուցում յուրաքանչյուր կմ-ի համար 90 դրամի չափով»
4. Ծրագրի հիմնավորման մեջ նշված է նաև, որ փոխհատուցման խնդրի հիմնական խոչընդոտներից է GPS կամ համապատասխան այլ սարքերի կամ հավելվածների (km or distance tracker) բացակայություն կմ-երի հաշվարկման նպատակով։ Այս կապակցությամբ հարկ ենք համարում արձանագրել, որ նշված խոչընդոտը ՀՀ դատախազության համակարգում ըստ էության չի առաջանա, քանի որ ՀՀ դատախազության համակարգում կմ-երի հաշվարկն իրականացնող բջջային հավելվածի կամ տարածության գրանցիչ սարքի կիրառման անհրաժեշտությունը բացակայում է՝ հաշվի առնելով այն հանգամանքը, որ դատախազները գրեթե բոլոր դեպքերում անցնում եմ ֆիքսված տարածություն հիմնական աշխատավայրից մինչև դատարաններ և հակառակը: Այսինքն, ի տարբերություն հետաքննության և նախաքննության մարմինների աշխատակիցների, որոնց պարագայում ֆիքսված տարածություն սահմանելը գործնականում անհնար է (դժվար է նախապես կանխատեսել, օրինակ, դեպքի վայրի զննության կամ օպերատիվ-հետախուզական միջոցառման իրականացման կոնկրետ վայրը)՝ դատախազների դեպքում դա առավել քան հեշտ է հիմք ընդունելով կոնկրետ դատախազության և դատարանի նստավայրի միջև առկա հեռավորությունը: Հետևաբար, ունենալով դատախազություններից դատարաններ, քրեակատարողական հիմնարկներ և պրոբացիայի ծառայության ստորաբաժանումներ, զորամասեր կամ սահմանապահ դիրքեր ֆիքսված հեռավորությունը՝ հնարավոր է, հիմք ընդունելով Նախագծով սահմանված 1կմ-ի համար 90 դրամ փոխհատուցումը և դատախազի համապատասխան հաշվետվությունը, կատարել տրանսպորտային ծախսերի փոխհատուցումը: 

	

1. Ընդունվել է ։ Նախագծում կատարվել են համապատասխան փոփոխություններ, որոնցից միանշանակ և ակնհայտ երեվում է, որ ծրագիրը կիրառելի է նաև դատախազության համար։

2. Ընդունվել է։ Նշված մասում <հսկողական> բառից հետո լրացվել է <և մեղադրանքի պաշտպանության> բառերը։


3. Ընդունվել է մասամբ։ Մասնավորապես խմբագրվել է հիմնավորումը, որից հանվել են <կառավարության որոշմամբ հաստատվելիք տրանսպորտային ծախսերի փոխհատուցման տրամադրման կարգով յուրաքանչյուր կմ-ի համար առաջարկվում է սահմանել փոխհատուցման բազային արժեք 90 դրամի չափով>։ Այս տարբերակը թեպետև քննարկվել է աշխատանքային խմբի շրջանակներում, սակայն մասնակիցների մեծամասնության կողմից այն հավանության չի արժանացել, հիմնականում պայմանավորված դրա վերահսկողության հետ կապված հնարավոր բարդությունների հետ։ Հաշվի առնելով հնչեցված մտահոգությունները, այս տարբեակը հանվել է։ Ինչ վերաբերում է միայն դատախազությունում այն կիրառելուն, ապա հարկ ենք համարում նկատի ունենալ, որ ի սկզբանե ծրագրի մշակման նպատակը տրանսպորտային ծախսերի փոխհատուցման միասնական համակարգի ներդրումն է, և որքան շատ տարբերակներ են նախատեսվում նշված փոխհատուցման համար, այնքան հեռվանում ենք միասնական համակարգ ունենալու սկզբնական նպատակից։ Այս հարցը քննարկվել է նաև 27.12.2019թ-ի ՖՏԿ-ի ընթացքում։ Որոշվել է որպես պիլոտային ծրագիր սահմանափակվել արդեն իսկ նախատեսված 3 տարբերակներով, իսկ մոնիթորինգի արդյունքներով անհրաժեշտության դեպքում ծրագրում կիրականացվեն համապատասխան փոփոխություններ։

	6.
	Ֆինանսների նախարարություն
	Առաջարկություններ չկան։
	

	7.
	Հատուկ քննչական ծառայություն
	Առաջարկություններ չեն ստացվել։
	

	8.
	Արդարադատության նախարարություն
	1.  «Հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման դեպքերը և կարգը սահմանելու մասին» Հայաստանի Հանրապետության կառավարության որոշման նախագծի (այսուհետ` նախագիծ) նախաբանում հղում է կատարվում «Հանրային ծառայության մասին» օրենքի 47-րդ հոդվածի 2-րդ մասին, որի համաձայն` հանրային պաշտոն զբաղեցնող անձանց և հանրային ծառայողներին Հայաստանի Հանրապետության օրենսդրությամբ սահմանված դեպքերում և կարգով հատկացվում է տրանսպորտային միջոց կամ տրանսպորտային ծախսերի փոխհատուցում: Այս առումով հարկ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները, համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Մինչդեռ «Հանրային ծառայության մասին» օրենքի հիշյալ հոդվածում ՀՀ կառավարությանը ներկայացված դեպքերը և կարգը սահմանելու լիազորություն վերապահված չէ: Ուստի ՀՀ կառավարության կողմից հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման դեպքերի և կարգի սահմանումը չի բխում ՀՀ Սահմանադրության պահանջներից:
		2. Միաժամանակ ներկայացված նախագծի վերաբերյալ ունենք հետևյալ դիտարկումները` 
		1/ Նախագծով հաստատվող հավելվածում որպես հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման դեպքեր սահմանված են` 
		1) դատախազական հսկողության իրականացումը․
		2) հետաքննության մարմինների կողմից օպերատիվ-հետախուզական միջոցառումների իրականացումը․
		3) քրեական գործերով նախաքննության իրականացումը:
		Նախագծին կից ներկայացված հիմնավորման համաձայն` սույն որոշման ընդունման նպատակը օպերատիվ-հետախուզական, հետքննչական և հսկողական գործառույթներ իրականացնող աշխատակիցների անձնական օգտագործման ավտոմեքենաները ծառայողական նպատակներով օգտագործելու դիմաց հեղուկ վառելանյութով (բենզին) ապահովման խնդրի լուծման համար առաջարկություններ ներկայացնելն է: 
		Այս առումով հարկ է նկատի ունենալ «Հանրային ծառայության մասին» օրենքի 3-րդ հոդվածի 1-ին մասի դրույթները, համաձայն որոնց` հանրային ծառայությունը ընդգրկում է պետական ծառայությունը, համայնքային ծառայությունը և հանրային պաշտոնները: 
		Ուստի պարզ չէ և նախագծի հիմնավորման մեջ ներկայացված չեն համապատասխան դրույթներ, թե ինչով է պայմանավորված տրանսպորտային ծախսերի փոխհատուցման տրամադրումը միայն նախագծով ներկայացված հանրային ծառայողներին` մասնավորապես` օպերատիվ-հետախուզական, հետքննչական և հսկողական գործառույթներ իրականացնող աշխատակիցներին: 
		2/ Նախագծի հավելվածի 4-րդ կետում սահմանված է, որ սույն կարգի 3-րդ կետով նախատեսված տարբերակների միջև ընտրությունը կատարվում է հաշվի առնելով իրականացվող միջոցառման բնույթը: Հավելվածի 5-րդ կետի համաձայն` սույն որոշման 4-րդ կետով չնախատեսված մյուս բոլոր դեպքերում ծառայողներին տրանսպորտային ծախսերի փոխատուցում տրամադրվում է սույն կարգի 3-րդ կետի 2-րդ ենթակետով նախատեսված տարբերակով (մարդատար-տաքսի ավտոմոբիլներով փոխադրումների իրականացման կազմակերպում՝ կտրոնների միջոցով): 
		Այսինքն ստացվում է, որ մի դեպքում նշվում է կարգի 3-րդ կետով նախատեսված տարբերակների միջև ընտրության մասին, մինչդեռ հավելավծի 5-րդ կետում նախատեսվում են իմպերատիվ նորմեր` ծառայողներին տրանսպորտային ծախսերի փոխհատուցման տրամադրման եղանակի մասով: Այս առումով նախագծի հիշյալ դրույթներն անհրաժեշտ է հստակեցնել և վերանայել:
		3/ Նախագծի հավելվածով հաստատվող Ձև-ում անհրաժեշտ է նախատեսել վերնագիր` նկատի ունենալով նախագծի հավելվածի 9-րդ կետի դրույթները:
		4/ Նախագիծն անհրաժեշտ է համաձայնեցնել շահագրգիռ մարմինների հետ:
	1. Ընդունվել է։ Նախագիծն ամբողջությամբ փոխվել է և նախատեսվում է ընդունել պիլոտային ծրագրի տեսքով։























2.1. Նախագծով նախատեսվել են պետական ծառայողների որոշակի շրջանակ, որոնց համար նախատեսվում է կիրառել պիլոտային ծրագիրը։ Ծրագրի արդյունքների ամփոփումից հետո կքննարկվի դրա ամբողջական ներդրումը պետական ծառայության բոլոր ոլորտներում։























2.2. Ընդունվել է։ Խմբագրվել և հստակեցվել է։















2.3. Ընդունելի է, սակայն քանի որ նախագիծն ամբողջությամբ խմբագրվել է և ձևը հանվել է հավելվածից։

2.4. Ընդունվել է։ 

